
SINTOK: Pada 23 September 2017, Inapan Siswa Yayasan AlBukhary (INASIS YAB) telah mengadakan satu program kerohanian iaitu Salam Sakaratulmaut di
Dewan Muadzam Shah, Sintok, Universiti Utara Malaysia, Kedah.

Forum Salam Sakaratulmaut ini telah dikendalikan oleh Nur Azwaadiey Bin Rosli sebagai moderator dan dibarisi ahli panel Da’i Luqmanul Hakim bin Johari dan
Ustazah Isfadiah Mohd Dasuki. Seramai 2000 orang pelajar telah menyertai program ini termasuk Pengarah Pusat Islam, Prof. Madya Dr. Ismail Ishak, Pengetua
INASIS YAB, Cik Sharima Ruwaida Abbas, barisan Pengetua INASIS, Penolong Pengetua, Staf Pusat Islam, AJK Helwa serta barisan Jawatankuasa Kepimpinan
dan Pembangunan Pelajar (JKPS) INASIS YAB.

Matlamat utama program ini dijalankan adalah bagi meningkatkan keimanan dan ketakwaan dalam kalangan para pelajar kepada Allah SWT. Selain itu, program
ini bertujuan agar para pelajar dapat mengenali tanda-tanda sebelum datangnya ajal supaya mereka peka dan bersedia serta tidak leka dengan dunia semata-mata.

Para pelajar ditarbiahkan dengan banyak melakukan kebaikan dan menjauhi kemungkaran semasa hidup sebelum bertemu maut. Selain itu, penceramah juga
sentiasa mengingati para pelajar meninggalkan perbuatan mazmumah dan mengamalkan perbuatan mahmudah.

Sehubungan itu, pengarah program, Aiman Afhan berkata “Saya amat gembira melihat ramai peserta hadir untuk mendengar tajuk sebegini. Diharapkan para
pelajar dapat menimba ilmu dan bersedia untuk hari pengakhiran. Terima kasih diucapkan kepada semua yang hadir dan menjayakan program ini serta tidak lupa
juga pada AJK yang terlibat”.

